ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ  3-Ի N 710-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Վարչապետի աշխատակազմի քաղաքացիական ծառայության գրասենյակ

	

24.08.2021թ. 

	
	02/11.8/28824-2021

	Չնայած այն հանգամանքին, որ Կառավարության 2021 թվականի մարտի 25-ի  N 393-Ն որոշմամբ արդեն իսկ փոփոխություններ են կատարվել Կառավարության 2014 թվականի հուլիսի 3-ի N 710-Ն որոշման մեջ, սակայն հաշվի առնելով այն հանգամանքը, որ Կառավարության 2014 թվականի հուլիսի 3-ի N 710-Ն որոշման որևէ փոփոխություն հակասում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասի և Կառավարության 2014 թվականի հուլիսի 4-ի N 710-Ն որոշման պահանջներին՝ Քաղաքացիական ծառայության գրասենյակը իր բացասական դիրքորոշումն է հայտնում հիշյալ Նախագծի վերաբերյալ: 

«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասի և Կառավարության 2014 թվականի հուլիսի 4-ի N 710-Ն որոշման պահանջներին հակասությունները մանրամասն ներկայացվել են մեր նախորդ դիրքորոշումներում:
	Չի ընդունվել:
ՀՀ կառավարության 25.03.2021թ. N 393-Ն որոշման ընդունումից հետո նոր ստեղծվող պարեկային ծառայությունում կառուցվածքային փոփոխությամբ պայմանավորված ավելացել է իրավաբանական բաժանմունքը, համաձայն որի նախագծով առաջարկվում է ՀՀ կառավարության 03.07.2014թ.-ի հավելված 4-ի «Դ» բաժնում ավելացնել իրավաբանական բաժանմունքը՝ պահպանելով լրավճարների գործող  չափերը: 
Հիմնավորումներն առավել մանրամասն տրված են Քաղաքացիական ծառայության գրասենյակի 23.06.2021թ. N /46.3/20658-2021 գրությամբ ներկայացված առարկությունների վերաբերյալ ամփոփաթերթի 2-րդ էջում:

	2.   Վարչապետի աշխատակազմի քաղաքացիական ծառայության գրասենյակ
	23.06.2021թ. 

	
	N /46.3/20658-2021

	Նախագծի վերաբերյալ տեղեկացնում եմ, որ Քաղաքացիական ծառայության գրասենյակը (այսուհետ՝ Գրասենյակ) 2020 թվականի ընթացքում Հայաստանի Հանրապետության ոստիկանության կողմից շրջանառված նույնանուն նախագծի վերաբերյալ արդեն իսկ մի քանի անգամ ներկայացրել է իր առարկությունները, որը վերաբերում է ոչ թե Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ կատարվող փոփոխությունների բովանդակությանը, այլ որևէ կերպ այդ որոշման մեջ փոփոխություններ կատարելու իրավական հնարավորությանը: 

Հարկ եմ համարում տեղեկացնել նաև, որ Գրասենյակն իր դիրքորոշման մեջ մանրամասն հիմնավորել է Կառավարության 2014 թվականի հուլիսի 3-ի N 710-Ն որոշման մեջ փոփոխություններ կատարելու անթույլատրելիությունը՝ ներկայացնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասի և Կառավարության 2014 թվականի հուլիսի 3-ի N 710-Ն որոշման պահանջներին առկա հակասությունները:

Վերոգրյալով պայմանավորված Քաղաքացիական ծառայության գրասենյակի դիրքորոշումը մնում է անփոփոխ:
	Չի ընդունվել

Ներկայացվող որոշման նախագծով լրավճարները մնացել են անփոփոխ (չեն վերանայվել)։ ՀՀ կառավարության 25.03.2021թ. N 393-Ն որոշումից, որն ուժի մեջ է մտել 27․03․2021թ․-ից դուրս է մնացել ՀՀ ոստիկանության Երևան քաղաքի վարչության ՊՊԾ ոստիկանության գունդը (մինչև նոր պարեկային ծառայության ստեղծումը): 

  Վերոգրյալով պայմանավորված նախագծով առաջարկվում է «Ա» բաժնի վերնագիրը վերախմբագրել և սահմանել նոր «Ե» բաժին ապահովելով Երևան քաղաքի վարչության ՊՊԾ ոստիկանության գնդի ծառայողների ամսական լրավճարների վճարման իրավական հիմքը (մինչև նոր պարեկային ծառայության ստեղծումը):
  Բացի այդ, ՀՀ կառավարության 25.03.2021թ. N 393-Ն որոշման ընդունումից հետո նոր ստեղծվող պարեկային ծառայությունում կառուցվածքային փոփոխությամբ պայմանավորված ավելացել է իրավաբանական բաժանմունքը, համաձայն որի նախագծով առաջարկվում է ՀՀ կառավարության 03.07.2014թ.-ի հավելված 4-ի «Դ» բաժնում ավելացնել իրավաբանական բաժանմունքը: 
  Ըստ այդմ,  նախագիծը չի հակասում  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 6-րդ մասի և Կառավարության 2014 թվականի հուլիսի 4-ի N 710-Ն որոշման պահանջներին, քանի որ նախագծով նախատեսվում է պահպանել զուտ կառուցվածքային փոփոխությունների արդյունքում նույն գործառույթային պարտականությունները կատարող նույն ծառայողների ամսական աշխատավարձերի (ներառյալ գործող լրավճարների) չափերը։

	3.   ՀՀ ֆինանսների նախարարություն
	15.02.2021թ.

	
	N 01/5426-2021

	 «Հայաստանի Հանրապետության կառավարության 2014 թվականի հուլիսի 3-ի թիվ 710-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը և հայտնում է, որ առաջարկություններ չունի:»:
Միևնույն ժամանակ հայտնում ենք, որ նախագծի 1-ին կետի 3-րդ ենթակետով նախատեսվում է ՀՀ կառավարության 2014 թվականի հուլիսի 3-ի թիվ 710-Ն որոշման N 4 հավելվածը լրացնել «Ե» բաժնով հետևյալ վերնագրով՝ ՀՀ ոստիկանության Երևան քաղաքի վարչության պարեկապահակակետային ծառայության ոստիկանության գունդ (բացառությամբ 4-րդ հատուկ գումարտակի), որը սակայն ներառված է նաև նախագծի 1-ին կետի 1-ին ենթակետով տվյալ որոշման N 4 հավելվածի «Ա» բաժնի նոր խմբագրությամբ փոփոխվող վերնագրում: Հետևաբար անհրաժեշտ է շտկել առկա անճշտությունը:
	Չի ընդունվել
Նախագծով ներկայացված «Ա» բաժնի վերախմբագրված վերնագրում «ոստիկանության համակարգ» բառերից հետո բացառությամբ նշված են այն ստորաբաժանումները, որոնք ընդգրկված չեն այդ բաժնում: Բացառությունների մեջ է նաև Երևան քաղաքի վարչության պարեկապահակակետային ծառայության ոստիկանության գունդը՝ բացառությամբ 4-րդ հատուկ գումարտակի (այդպես էլ նշված է վերնագրում): Այսպիսով, «Ա» բաժնում սահմանված լրավճարները վերաբերվում են նաև 4-րդ հատուկ գումարտակին, իսկ նոր «Ե» բաժնում սահմանված լրավճարները վերաբերվում են միայն Երևան քաղաքի վարչության պարեկապահակակետային ծառայության ոստիկանության գնդին՝ բացառությամբ 4-րդ հատուկ գումարտակի (այդպես էլ նշված է վերնագրում), քանի որ վերջինս ընդգրկված է «Ա» բաժնում:

	4. ՀՀ արդարադատության նախարարություն
	/27.2/24339-2021

	     «Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ 2-րդ կետով նախատեսվում է, որ  «Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշումն ուժի մեջ է մտնելու պաշտոնական հրապարակմանը հաջորդող օրվանից և  վերջինիս գործողությունը տարածվելու է 2021 թվականի մարտի 27-ից ծագած հարաբերությունների վրա: Այս կապակցությամբ հիշյալ դրույթներն առաջարկում ենք խմբագրել և նախատեսել որոշման ուժի մեջ մտնելու ժամկետի հետ կապված այլ կարգավորում, մասնավորապես՝ նշել, որ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2021 թվականի մարտի 27-ից մինչև 2021 թվականի հուլիսի   7-ն ընկած ժամանակահատվածում ծագած հարաբերությունների վրա:»: Հիշյալ դիտողությունը պայմանավորված է այն հանգամանքով, որ նախագծով նախատեսվող կարգավորումն անհրաժեշտ է ՀՀ ոստիկանության Երևան քաղաքի վարչության պարեկապահակետային ծառայության ոստիկանության գնդի ծառայողների կողմից ստացած լրավճարների իրավական հիմքն ապահովելու համար, ինչի անհրաժեշտությունը 2021 թվականի հուլիսի 7-ից  հետո չի լինելու՝ նկատի ունենալով, որ 2021 թվականի հուլիսի 8-ից արդեն գործում է Հայաստանի Հանրապետության ոստիկանության նոր պարեկային ծառայությունը՝ համաձայն ՀՀ ոստիկանության պետի 2020 թվականի հուլիսի 20-ի թիվ 25-Լ հրամանի դրույթների:
	Չի ընդունվել
Նախագծի 1-ին կետի 1-ին ենթակետով կատարվող փոփոխությունը մասնակի, ինչպես նաև 3-րդ ենթակետով կատարվող լրացումը վերաբերում են 2021 թվականի մարտի 27-ից մինչև հուլիսի 7-ն ընկած հարաբերություններին (խոսքը Երևան քաղաքի վարչության պարեկապահակակետային գնդի մասին է): Նշված հաստիքների բացակայության պարագայում միևնույն է դրանք չեն կիրառվելու, ուստի ժամկետի սահմանափակումը չի նշվել: Բացի այդ, 1-ին ենթակետով խմբագրված դրույթը գործելու է նաև նշված ժամկետից հետո: Ինչ վերաբերում է 2-րդ ենթակետով կատարվող լրացմանը, ապա դրա անհրաժեշտությունը պայմանավորված է պարեկային ծառայությունում իրավաբանական բաժանմունքի ստեղծմամբ, և նշված լրացումը չի կարող ժամանակավոր բնույթ կրել:


ՀՀ ոստիկանություն
